
Hoewel alles slaggereed is vir die be-
gin more van Suid-Afrika se groot-
ste bevolkingsensus tot nog toe, is
enkele belangegroepe omgekrap
omdat mense steeds hul ras op die
vorms moet aandui.

Sensus 2011 is die derde een sedert
1994 en duur tot 31 Oktober. Suid-
Afrikaners én buitelanders, wettig
en onwettig, sal getel word.

Die drukgroep People Against
Racial Classification (Parc) is egter
ontevrede omdat mense sal moet
aandui of hulle swart, wit, bruin of
Indiér is.

Daarmee saam is die Khoisan-
huis van Gourikwa in die Suid-Kaap
ook ontevrede omdat die vorms nie
voorsiening maak vir die Khoisan-
of Khoi-Khoi-nasie nie.

Mnr. Pali Lehohla, statistikus-ge-
neraal van Statistieke Suid-Afrika
(SSA), het aan Rapport gesé hy is be-
wus van mense se ontevredenheid
cor die raskwessie, maar meen dit

hou vir die land baie belangrike in-
ligting in.

“n Mens verstaan die pyn wat
Suid-Afrikaners 300 jaar en 48 jaar
van rassisme onder apartheid moes
deurmaak, maar 'n mens moet ook
nie té vinnig spring om dié geskiede-
nis heeltemal uit te wis nie.

“Ondanks ons verskille kan ons
net verryk word as 'n diverse nasie.”

Dié inligting sal onder meer kan
aandui hoe geintegreer die land se
gemeenskappe nou is.

Mnr. Glen Snyman, die stigter en
sameroeper van Parc, sé “nd 17 jaar
van demokrasie kan mense nie nog

op grond van pigmentasie of vel-
kleur gedefinieer word nie.

“Ons wil net as Suid-Afrikaners
geklassifiseer word.”

Volgens Snyman het Parc dié
kwessie reeds met die Menseregte-
kommissie en Lehohla opgeneem.

Hoofman Barry Jacobs van die

Gourikwa-huis sé: “Ons verwerp
die terms ‘bruin mense of Kleurlin-

s 9

ge'.
Volgens Lehohla is *n groot uitda-

ging vir die sensus toegang tot huis-
houdings.

“Ons versoek daarom alle huisei-
enaars om hul deure vir ons oop te

maak. Sensusopnemers het identi-
teitskaarte waarmee hulle uitgeken
kan word.”

Volgens Lehohla sal die sensus-
opname slegs sowat 45 minute per
gesin van vier duur.

“Dié ingesamelde inligting is ver-
troulik en sal aan geen ander staats-

Mnr. Pali Lehohla, #tétlstikus-generaal‘ van Statis'iiveykénsuld‘- ‘
Afrika, wys hoe die sensusopnemers vir Sensus 2011 gaan lyk
mat die plakkate waarop opnemers se geslgte sal verskyn.

departemente verskaf word nie.

“Sensusopnemers sal tot 19:00 of
20:00 saans werk om ook diegene te
tel wat bedags by die werk is.”

Lehohla sé misdaad is ook 'n groot
vrees vir baie mense, maar dat alle
sensusopnemers duidelik uitgeken
sal kan word. Hul gesigte sal ook op
lamppale pryk.

“Vir elke 120 huise sal daar 15
plakkate wees en mense kan op dié
plakkate seker maak as hulle onse-

ker is.”
Dr. Dawie Stoker, wat jare lank

verbonde was aan die Universiteit
van Pretoria en ook ’n konsultant -
was vir die laaste sensusopname, sé
die voordeel van dié sensus is dat dit
gaan aandui presies hoeveel mense
in Suid-Afrika is.

“Dit gaan oor die ekonomie, be-
huising, dienslewering, skole en
hospitale en elke ander gebied wat
mense se alledaagse lewe raak.

“Die groot probleem met so’n sen-
sus is dat dit baie duur is en daarom
is dit uiters belangrik dat mense hul
samewerking gee sodat dit so doel-
treffend moontlik gedoen kan word
om 'n ondertelling te verhoed.”




